
দীৰ্ঘৰাৱে দেৱী   কান্দিবে লাগিলা

 ৰাজাৰ গুণ সুমৰি॥

পঞ্চ বৎসৰৰ  পৰম সুন্দৰ

 উপমাৰ নাহি ঠাই।

আৰ্ত্তৰাৱে দেৱী,   কান্দিবে লাগিলা

 পুত্ৰৰ মুখক চাই॥

“হৰি হৰি বাপ   প্ৰাণৰ পুতাই

 কিমতে দুখ বঞ্চিবি।

তোৰ সম দুখ  ত্ৰিভুবনে নাই

 যিমত দুখ লভিবি॥

ধুলা জাৰি তোক  কোনে তুলি লৈবে

 কাহাত কৰিবি ৰোষ।

হাতে তুলি তোক  কোনে খুৱাইবে

 কৰিবে কোনে সন্তোষ।”






 যুদ্ধ-বিগ্ৰহ সংক্ৰান্ত বিষয়ৰ কাব্য হোৱাত বধ পুথিত বীৰ ৰসৰেই
প্ৰাচুৰ্য্য হৈছে। যি কোনো পুথিৰ পৰাই কবিৰ উৎসাহপূৰ্ণ নিপুণ
বৰ্ণনাৰ নিদৰ্শন উদ্ধৃত কৰিব পাৰি। ভীষ্ম আৰু কুৰ্ম্মৱলীৰ যুদ্ধৰ
তলৰ বৰ্ণনাটিয়েই ইয়াৰ প্ৰমাণ দিব—




“হেন দেখি কুৰ্ম্মৱলী পৰম ক্ৰোধত।

ব্ৰহ্মাৰ শকতি পাত জুৰিলা গুণত॥

প্ৰলয়ৰ বহ্নি যেন শকতি দুৰ্জ্জয়।

অযুত সূৰ্য্যৰ তেজ প্ৰকাশ কৰয়॥

শৰৰ প্ৰতাপে সৰ্ব্ব পৃথিবী লৰিলা।

মন্দৰ গিৰিত যেন ধমক লাগিলা॥

		 এই পৃষ্ঠাটো শেষবাৰৰ কাৰণে ১ নৱেম্বৰ ২০২০ তাৰিখে ১১:২০ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

